
  

 
 
 

 
 
 

 
 

 

Kako upisati studij u par koraka? 

INFORMACIJE O STUDIRANJU U AUSTRIJI 

 

UPIS:  

1. Odabrati studijski pravac: informacije o svim 
studijskim pravcima širom Austrije možeš pronaći 
na www.studienplattform.at 

2. On line registracija:  Na web stranici željenog 
univerziteta  

3. Podnošenje zahtjeva za upis na univerzitet 

4. Podnošenje zahtjeva za studentsku boravišnu 
dozvolu. 

 

Socijalno / stipendije/ Sozialfond 

Sa boravišnom dozvolom „student“ nemaš pravo na nikakve 
državne stipendije ili pomoći.  Za sve ostale stipendije možeš da 
se informišeš na stranici grants.at. Za sve studente koji uplaćuju 
ÖH doprinos i nalaze se u teškoj financijskoj situaciji, ÖH nudi 
Sozialfonds stipendije.  Stipendije se dobijaju samo jedanput 
godišnje  https://www.oeh.ac.at/sozialfonds. 

 

Pravo na rad 

Da bi radio/la u Austriji potrebna ti je radna dozvola od AMSa. 
Radnu dozvolu podnosi tvoj budući poslodavac, bez radne 
dozvole ne smiješ da započinješ radni odnos. Studenti/ce imaju 
pravo da rade 20 sati  sedmično, Bitno je samo da paziš da tvoj 
radni odnos ne pređe granicu od 20 sati/sedmično, koliko 
zarađuješ nije bitno.  

 

Prenošenje predmeta tj. ispita 

Prenošenje predmeta sa drugih univerziteta se vrši  u dekanatu 
ili  „Studium- und Prüfungsabteilung“.  

 

Steop 

STEOP („Studieneingangs- und Orientierungsphase“). Upisan/a  
si kao redovan student, ali u roku od jedne godine moraš da daš 
par ispita da bi mogao/la nastaviti dalje studirati. Ako ne uspiješ 
položiti  Steop ispite, znači da nemaš pravo više na tom 
univerzitetu studirati taj studijski pravac . 

Studente  koji imaju boravišnu dozvolu „student“ može  da 
dovede do gubljenja boravišne dozvole. 

 

Kontakt 

Referat za strane studente/ice 

Mi nudimo savjetovanje za sve koji su upisani ili žele da upišu neki 
studijski pravac u Austriji. Pomažemo ti pri upisu, pri podnošenju 
radne ili boravišne dozvole, pitanjima vezano za studij i školarine, 
te pri ostalim poteškoćama i nejasnoćama. 

Na stanici možeš da vidiš kad nas možeš posjetiti: 
https://www.oeh.ac.at/ar   

e-mail: ar@oeh.ac.at 

telefon: 01/3108880 - 65  

adresa: Taubstummengasse 7-9 1040 Wien 

Potrebni dokumeti za upis, za građane zemlje 
koja ne pripada  EU 

 Matura  

 Potvrda da imaš pravo u zemlji u kojoj si stekao/la 
maturu da studiraš željeni pravac kao redovan/a 
student/ica. Potvrda mora da bude aktuelna i ne starija 
od godinu dana. Ako željeni pravac ne postoji u tvojoj 
zemlji možeš da upišeš sličan njemu 

 Kopija pasoša/putovnice plus potvrda u slučaju da si 
mijenjao/la ime 

 Diploma njemačkog jezika na B2 nivou (ako je imaš, ako 
ne - pogledaj dolje pod VWU). BITNO: da bi stekao/la 
pravo na upis, moraš imati minimalno A2 nivo poznavanja 
njemačkog jezika. 

 Biometrijska slika 

 Diplome, transkripti i index ako si već studirao/la.  

Dokumenti koji nisu na engleskom ili njemačkom moraju biti 
prevedeni na jedan od ta dva jezika ,te sudski ovjereni. 

Obrada dokumenata može da traje do 12 sedmica.  

Po dolasku u Austriju 

Prijava boravka u Gemeindeamt (u roku 3 dana).  

Upis na fakultet 

Pri prvom ličnom upisu na univerzitet dobijaš svoju studentsku 
iskaznicu i uplatnicu za kurs ili školarinu plus uplatnicu za ÖH 
doprinos. 

VWU    

Osim za studije na engleskom jeziku, za sve ostale moraš da poznaješ 

njemački jezik na C1 nivou. Na većini univerziteta imaš mogućnost 

da prije studija pohađaš kurs njemačkog jezika u Austriji (do 2 

godine). 

VWU nudi kurseve njemačkog jezika koje možeš da pohađaš do 2 

godine prije redovnog studija. U tom vremenu si upisan/a kao 

vanredan student/ica. Košta 1150 Eura po semestru. 

 

  

Studentska boravišna dozvola 

Svoju boravišnu dozvolu možeš  da podneseš direktno u Austriji u za 
to odgovarajućem magistratu (za Beč MA35). Potrebni su ti:   

 Kompletno ispunjen i potpisan formular 
 Jedna slika (ne starija od 6 mjeseci) (3,5 x 4,5 cm)  
 Pasos/putovnica  
 Dokaz o upisanom semestru ili rješenje od univerziteta da si 

primljen/a 
 Dokaz o postojećim primanjima: do 24. godine  515,30 Euro 

mjesečno, preko 24 godine 933,06 Euro mjesečno – unaprijed 
za 12 mjeseci (za 2019). Novac moraš da imaš na svom žiro 
računu ili štednoj knjižici ili da imaš punomoć od osobe koja 
živi u Austriji i garantuje za tebe ili da imaš radni odnos   

 Dokaz o prebivalištu, ugovor na 12 mjeseci 
 Dokaz o porijeklu novca 
 Zdravstveno osiguranje (vidi tačku zdravstveno osiguranje) 
 Rodni list 
 Potvrda o nekažnjavanju, ne starija od 3 mjeseca. 

Dokumenti koji nisu na njemačkom moraju biti prevedeni i ovjereni. 
U nekim slučajevima morat ćes da dostaviš još neke dokumente. 
Dokumente koji nedostaju možeš poslati poštom, e mailom ili 
faxom. 

Pri produžetku boravišne dozvole 

Za produžetak boravišne dozvole su ti potrebni svi gore navedeni 
dokumenti (izuzev rodnog lista i potvrde o nekažnjavanju) i dodatno 
potvrda o položenim ispitima u vrijednosti od 16 ECTS ili 8 
Wochenstunden.  

Zdravstveno osiguranje  

Dužan/a si biti zdravstveno osiguran/a u Austriji. Jeftino osiguranja 

nude  Gebietskrankenkasse i nalaze se u svim pokrajinama Austrije. 

Košta 59,57Euro mjesečno (2019). 

 

Univerzitet ili visoka skola? 
 
U Austriji postoje univerziteti i visoke škole. Ispod vam 
predstavljamo najbitnije razlike:  

Visoka škola FACHHOCHSCHULE (FH) 

Visoka škola: praktično obrazovanje, manje teorije, većinom sa 
specijalizacijom, fiksni raspored predavanja, određeno vrijeme 
studiranja, manje grupe. 

Na svim visokim školama postoji prijemni ispit. Većinom se 
prijemni ispit radi u više faza i počinje već u prvoj polovini godine. 
Zato je bitno da se na vrijeme informišeš o svim terminima i 
rokovima. Prijemni ispiti i upisi se razlikuju od škole do škole. 
Većinom imaš razgovor i pismeni ispit i za to ti  je potrebno 
poznavanje njemačkog jezika prije upisa studija 
www.fachhochschule.ac.at. 

Univerzitet  

Univerzitet: naučno obrazovanje, teoretski, široko obrazovanje, 
visoka samoorganizacija studija,  duže trajanje studija, većinom 
velik broj studenata. 

U principu ne postoji prijemni ispit, samo su neki pravci izuzeci: 
ekonomija, poslovna ekonomija, biologija, farmacija, 
prehrambena, psihologija, publicistika i novinarstvo, 
informatika, ekonomska informatika, pedagoški pravci ...(može 
svake godine da dođe do promjena). 

Prijemni ispit se održava jedanput godišnje , te je također bitno 
da se informišeš već u prvoj polovini godnine kada je registracija 
(većinom od marta do maja). 

Upisni rokovi 

Na univerzitetima postoje dva roka: 5. februar i 5. septembar. Do 

tog datuma moraš da podneseš zahtjev za upis i dostaviš svu 

potrebnu dokumentaciju. Prije toga moraš da se registruješ on 

line (pogledaj korak 2 na prvoj stranici). Na  visokim školama imaš 

drugačije rokove.  

 

http://www.fachhochschule.ac.at/

